
BIBLIOTECA ESCOLAR J.A. VALENTE  

IES 12 DE OUTUBRO (OURENSE) 32009116 

MEMORIA PLAMBE 2023-2024              

1 Grao de cumplimento dos obxectivos 

En canto ó cumprimento dos obxectivos propostos: 1 Incorporarnos a Radio na Biblio : 

superado / 2 Conseguir que a biblioteca sexa a mediadora das lecturas do IES e da vida 

cultural do centro: superado / 3 Aumentar a implicación do alumnado de CC.FF.: en 

proceso / 4 Darlle continuidade o plan de igualdade: superado / 5 Aumentar o número 

de profesorado no equipo de biblioteca: en proceso/ 6 Conseguir abrir a biblioteca toda 

a xornada lectiva: en proceso / 7 Darlle continuidade ós Clubs de Lectura: superado / 8 

Formentar proxectos en común entre os Departamentos: superado / 9 Dar sonoridade ó 

lema BIBLIOTECA ABERTA POR OBRAS : superado. 

2 Actividades 

 

Despois da reforma integral da biblioteca 

realizada o curso pasado que culminou coa 

presentación da mesma. Este curso o 

obxectivo prioritario foi a posta en marcha 

da Radio escolar. A nosa emisora Radio 

Canedo é xa un motivo de orgullo para a 

comunidade escolar. Todas as creacións 

sonoras están na plataforma Ivoox. 

A continuación algunhas das ventaxas que 

aporta Radio Canedo. 

 

 

 

 

https://www.ivoox.com/podcast-radio-canedo_sq_f12320844_1.html

Mellora da Competencia Lingüística: A radio pode axudar na transmisión da lingua 

galega, traballando nas carencias atopadas na competencia lingüística do alumnado.  

Fomento do Traballo en Equipo: A radio require colaboración e coordinación entre os 

participantes. Ao traballar xuntos na produción de programas, os estudantes 

desenvolven habilidades para o traballo en equipo e a comunicación interpersoal.  

Estímulo do Debate : Os programas de radio poden abordar temas variados e permitir 

unha análise máis profunda. O debate en directo ou a través de programas gravados 

fomenta a reflexión e a análise crítica.                    

Comunicación Oral e Escrita: A radio require unha boa expresión oral e tamén pode 

ser unha ferramenta para mellorar a escritura. Os estudantes poden aprender a 

comunicarse de forma clara e efectiva.              

Promoción da Participación e Inclusión: A radio escolar permite que os estudantes se 

sintan parte activa da comunidade educativa. Pódese dar voz a diferentes perspectivas e 

fomentar a inclusión de todos os membros. 

I AVALIACIÓN 

De novo un ano máis apostamos pola nosa lingua para ensinar ciencia e reivindicar o 

uso do galego en todos os ámbitos do saber científico. Nun ano no que o lema é: Saúde 

para todas e todos a través de proxectos colaborativos fixemos o seguinte: o alumnado 

de 1º de Bacharelato reproduciu o caótico laboratorio do doutor Alexander Fleming...  

 

 

 

 

 

 

 

 

https://saposyprincesas.elmundo.es/consejos/educacion-colegio/radio-escuela-beneficios/
https://saposyprincesas.elmundo.es/consejos/educacion-colegio/radio-escuela-beneficios/
https://www.magisnet.com/2021/10/la-radio-como-herramienta-formativa-en-los-coles/
https://www.magisnet.com/2021/10/la-radio-como-herramienta-formativa-en-los-coles/
https://saposyprincesas.elmundo.es/consejos/educacion-colegio/radio-escuela-beneficios/
https://saposyprincesas.elmundo.es/consejos/educacion-colegio/radio-escuela-beneficios/
http://www.edu.xunta.gal/centros/ceipisaacperal/system/files/PROXECTO%20RADIO%20ESCOLAR_0.pdf
http://www.edu.xunta.gal/centros/ceipisaacperal/system/files/PROXECTO%20RADIO%20ESCOLAR_0.pdf

O alumnado de 4º ESO PDC preparou o seu particular homenaxe a figura do 

doutor Domingo García-Sabell, "rodando" unha película sobre a súa vida, invitando con 

entradas a todas e todos os que quixeran coñecer algo máis deste persoeiro galego.  

E como no noso centro levamos xa varios anos implementando o Plan de Igualdade o 

alumnado de Proxecto Compentencial de 4º ESO cuestionou se en toda esta historia non 

había papeis femininos... así que investigou e puxo sobre a mesa a todas esas 

microbiológas que estiveron tantos anos silenciadas dende Mary Hunt, quen atopou 

unha cepa de Penicillium capaz de producir moita máis cantidade de penicilina que a 

que descubrira Fleming, ata a actualidade na que por fin se comeza a recoñecer ó seu 

traballo. A modo de "pinacoteca" fixeron unha exposición con estas científicas. 

E coma sempre para conmemorar o Día entregamos 

un agasallo a cada alumna e alumno. 

Neste caso unha chapa co nome da biblioteca que 

vén a representar a loita  entre bacterias e 

antibióticos producidos polos fungos, celebrando 

tamén a importancia da lectura. 

O noso traballo aparece tamén na páxina oficial do 

Día da Ciencia en Galego e, por suposto, na páxina 

do centro cunha significativa galería de imaxes. 

 

 

-Outra data sinalada na I Avaliación foi o 

proxecto denominado Pontes de 

Igualdade para conmemorar o 25N. Nesa 

data os IES 12 de Outubro formou unha 

lazada violeta lendo un manifesto en 

repulsa aos feminicidios producidos ata o 

momento na nosa sociedade. O Plan de 

Igualdade é un eixe vertebrador do centro 

e traballa en colaboración coa Biblioteca 

https://www.cienciaengalego.org/node/519
https://www.12outubro.gal/index.php/galeria-25n-2022?id=5:dia-da-ciencia-en-galego-2023
https://www.12outubro.gal/index.php/actividades/plan-de-igualdade
https://www.12outubro.gal/index.php/actividades/plan-de-igualdade

creando diverso material como por exemplo a Matria Baralla . Un xogo de cartas pola 

igualdade que , aproveitando a celebración do Día 24 contra a Violencia de Xénero, crea 

o alumnado un con protagonistas femininas a partir do popular xogo Hearthstone. 

 

 

 

-Traballamos no progreso dunha biblioteca 

inclusiva mellorando e incrementando a 

colocación nos andeis dunha sinalización 

adaptada a linguaxe de signos e coa 

incorporación de material adaptado ó alumnado 

con necesidades educativas especiais. 

 

 

 

 

 

-Contamos coa presenza de Bibiana Candia para falar do seu Azucre. A obra narra un 

episodio histórico impactante e pouco coñecido: a 

traxedia de mil setecentos mozos galegos que 

viaxaron a Cuba no século XIX coa esperanza de 

traballar e mellorar as súas vidas, pero que acabaron 

sendo vendidos como escravos. A historia está 

ambientada en Galicia, 1853, durante o inverno máis 

chuvioso rexistrado na historia. As colleitas foron 

arrasadas polas choivas e unha epidemia de cólera 

comeza a afectar á poboación. Orestes, o Tísico, o 

Rañeta, Trasdelrío, Tomás e outros mozos deciden 

deixar os seus fogares e emprender unha viaxe a 

Cuba para traballar nas plantacións de cana de azucre. 

Malia iso, o destino que lles agarda é un verdadeiro 

calvario que supera as súas máis inocentes 

expectativas. 

https://drive.google.com/file/d/1Sny2w9ItlTZZ8K10NL8LLqggAu_i46b1/view?usp=sharing
https://www.12outubro.gal/index.php/bibianacandia

-O  artista @doctortoy coa colaboración 

do alumnado de 3º ESO participou na 

actividade Plantando árbores con 

pinceis. Un proxecto da Obra Social de 

Abanca obtendo como resultado unha 

magnífica decoración mural na cafetería 

do IES que contribuirá a facer o local 

mais acolledor. A actividade estivo 

coordinada pola profesora Maite Piñeiro 

Mondelo do Departamento de Debuxo. 

 

 

 

II AVALIACIÓN 

-Pomos en marcha Radio Canedo, primeiro cun programa de formación para 

profesorado e outro para alumnado continuando o Proxecto Ponte Canedo no que 

alumnado entrevista a veciños e veciñas significativos para o Barrio da Ponte como 

Pepe García (ver entrevista) 

 

 

 

 

 

 

 

https://www.12outubro.gal/index.php/arquivo-oral
https://www.youtube.com/watch?v=CLb0g7-KAME

Destacamos a entrevista a Acisclo Manzano un dos escultores galegos máis importantes 

do século XX e alumno nos anos 50 do Doce. 

 

 

 

 

 

 

-Grazas a colaboración co Ministerio de Cultura do Goberno de España organizamos un 

obradoiro de poesía impartido por Alba Cid onde a autora gañadora do Premio Nacional 

de Poesía vencella literatura e fotografía do título O que non hai, imaxe e poesía. O 

alumnado crea un muro poético visual a partir do traballo coa autora. 

 

 

 

 

 

 

https://www.12outubro.gal/index.php/albacid
https://drive.google.com/file/d/1COamSNb4UOfmQ7nbP6hfI3pbOY51Iidy/view?pli=1
https://padlet.com/citabiblioteca/o-que-non-hai-lo-que-no-hai-o5eniaqty462361r

-Realizamos un acto de homenaxe ó pobo palestino e os dereitos do neno colgando a 

bandeira do Estado Palestino na biblioteca e lendo un manifesto a prol en defensa dos 

Dereitos no Neno. En colaboración co Departamento de Historia explicamos o conflito 

nas aulas da ESO cunha escolma de bibliografía presente na biblioteca. 

 

 

 

 

 

 

 

 

-Participamos nas Tertulias Literarias do Concello celebradas no Liceo de Ourense con 

Paula Carballeira (As alumnas) e Pedro Simón (Los imcomprendidos). 

-Entre os concursos celebrados destaca pola 

participación e calidade dos traballos o Concurso 

de microrrelatos en colaboración co ENDL. 

Dende o curso pasado, nos recreos, membros do 

equipo de biblioteca imparten un pequeño 

obradoiro de escritura. 

 

 

 

 

III AVALIACIÓN  

-Artellamos a colaboración entre os departamentos de Biloxía, Lingua Castelá e Historia 

para levar adiante o proxecto PlantArte. O proxecto vincula botánica coa arte e 

literatura, sinalando en que obras artísticas e literarias as plantas teñen un papel capital. 

 

 

 

 

 

 

 

 

 

 

-Celebramos o día do libro, 23 de abril, e a revolución dos cravos, 25 de abril, regalando 

unha destras flores o venres 22 na biblioteca. A iniciativa foi toda unha festa e 

esgotamos reservas. Imaxes. 

 

 

 

 

 

https://12outubro.gal/index.php/caraveis

-Organizamos a festa dos maios coa colaboración da ANPA. Elaboramos os nosos 

propios maios e coplas. O curso pasado levamos o segundo premio ó maio tradicional 

do Concello, este ano regresamos de baleiro pero coa mesma ilusión de sempre 

festexando a primavera.  

 

 

 

 

 

 

 

 

 

 

 

-Destacamos durante todo o curso a participación do alumnado no Club de Lectura e a 

implicación das familias . Unha imaxe do Club de Lectura de profesorado, pais e nais.  

 

 

 

 

 

 

 

 

 

 

 

https://www.laregion.es/articulo/ourense/mitad-colegios-publicos-ourense-impulsa-clubes-lectura/202305292123211223440.html

3 Avaliación 

A avaliación das bibliotecas escolares é un aspecto fundamental para garantir o seu 

funcionamento eficiente e a súa contribución ao aprendizaxe e desenvolvemento dos 

estudantes. Dende o noso punto de vista a avaliación axuda a desenvolver as habilidades 

de información, apoia o currículo e permite unha mellora continua. A avaliación non só 

informa sobre o estado actual da biblioteca escolar, senón que tamén axuda a valorar o 

seu impacto, tomar decisións informadas e traballar cara ese obxectivo dunha biblioteca 

aberta por obras. Os instrumentos e ferramentas de avaliación que empregamos son 

enquisas a través de Google Forms , os propios informes de avaliación e os que 

proporciona o sistema de xestión Koha. O documento cos indicadores está na 

documentación achegada. No mesmo debemos destacar a diferenza entre o uso da 

biblioteca escolar do alumnado de ESO e Bacharelato, e o alumnado de Ciclos 

Formativos que a usa esporadicamente para consulta e préstamos (unha porcentaxe 

elevada non a usa nunca). As actividades máis realizadas na biblioteca escolar son a 

consulta e préstamo de libros, principalmente os de lectura obrigatoria. Respecto ás 

suxestións do alumnado para mellorar a biblioteca, ademais de empregala máis co 

profesorado, son que houbese máis libros do seu gusto e material vinculado ás novas 

tecnoloxías (documentos electrónicos, tablets e máis ordenadores con internet). Outras 

peticións son que estivese máis horas aberta. Respecto ao uso da biblioteca pública é 

moito menor que a da biblioteca escolar. Sobre o gusto pola lectura destacamos unhas 

porcentaxes algo descorazonadoras (a un 55% gústalles algo ou nada e a un 38% moito 

ou bastante). Estas respostas están en consonancia co ambiente lector na casa 

(porcentaxes parecidas respecto aos índices de lectura das persoas coas que conviven) 

pero non cos libros que teñen, xa que unha ampla maioría afirma ter máis de cen libros 

na casa.  

4 Previsións de futuro 

Nas previsións de futuro agardamos: 1 Continuar a ser mediadora das lecturas e vida 

cultural do centro. 2 Fomentar o traballo por proxectos e o plan de igualdade. 3 Medrar 

en edición e calidade os contidos de Radio na Biblio despois de incorporarnos este 

curso.4 Conseguir abrir a biblioteca toda a xornada lectiva e aumentar o número de 

profesorado no equipo de biblioteca. 5 Darlle continuidade ó Club de Lectura. 


